
dan boewa-boewa-han, saban hari ONG SIOE KHONG belandjain bikin sedia dan SIOE KONG laki bini tiada laen makan saijor-saijoran dengan nasi.

Dan ONG SIOE KHONG kaloe pegi djadi toekang kaloe Bas kasi nasi dengan daging padanja dia bilang tiada makan barang berdjiwa, kaloe Bas ada soeka minta sedikit saijor sadja soeda sampe, ini daging
hamba bawa poelang, boeat kasi iboe Bapa hamba poen sampe banjak terima kasi.

Dan Basnja taoe, betoel ONG SIOE KHONG ada oehauw dari itoe kebelakangin toeroet kasi daging, saban hari ONG SIOE KONG dapat daging bawa poelang. 

Di belakangkali Bapanja sakit dan ONG SIOE KONG laki bini pegi pasang hio pada Alla tala di tenga natar dengan soeka ONG SIOE KHONG minta kendati oemoernja di koerangken asal boeat tamba Bapanja poenja oemoer.

Dan itoe waktoe Bapanja, maoe makan daging dan ONG SIOE KHONG potong iris daging betisnja masak aer kasi Bapanja makan. lantas Bapanja poenja sakit djadi bae, tiada taoe anaknja poenja daging soeda kena
makan.

Dan ada itoe waktoe moesin ketjekelik, (kalaparan) dan ONG SIOE KHONG laki bini tjari segala boewa-boewa katjang njanja boeat makan asal bole boeat menahan lapar, dia orang laki bini berdoewa.

Kaloe beras masaken boeboer en nasi kasi iboe Bapanja makan, dengan saijor sadja itoe waktoe moesin dingan, dan ONG SIOE KHONG laki bini ada kepelahanan boeat masaken kasi iboe Bapanja makan.

Dan Bapanja ada terboeroe napsoe mara lantas pegi maki makiin dan SIOE KHONG laki bini tjepat lantas datang beloetoet di tana minta ampoen, serinta dengan moeka manis, minta sebole-bole djangan sampe
Bapanja mara.

Dan ada satoe malem Tji Si dapat lamatan dato

